
ALEBINEN LEHIAKETA ARAUAK (2. urtekoak)  
ERRENDIMENDUAN HASTEKO LEHIAKETA, 2018-2019 DENBORALDIA
1. Lehiaketa 
Gipuzkoako Foru Aldundiak, Gipuzkoako Saskibaloi Federazioaren laguntza teknikoarekin, 2. urteko eskolarteko alebinen   txapelketa bat antolatuko du, errendimenduan hastekoa, nola gizonezko hala emakumezkoena,  2018-2019 ikasturtean.   

2. Parte-hartze ezaugarriak eta baldintzak  

Gonbidapena jasotzen saskibaloi klubetako gehienez hamabi taldek parte hartuko dute, nola gizonezko hala emakumezkoetan, Gipuzkoako Foru Aldundiak eta Gipuzkoako Saskibaloi Federazioak ezartzen dituzten hautatze irizpideen arabera.   
Lehiaketa hau Gipuzkoako Foru Aldundiaren errendimenduan hasteko araudiari lotua dago, Gipuzkoako eskola kiroleko jardueren programan (2018-2019 ikasturtea) jasotzen den araudiari, hain zuzen ere. 
Lehiaketa honetan parte hartu nahi duten ikasleek, era berean, parte hartu beharko dute eskola kiroleko jardueren programako parte-hartze lehiaketetan, beren ikastetxeen bidez.   Bere ikastetxean parte hartzeko lehiaketetan izena emanda ez dagoenak ezingo du lehiaketa honetarako izena eman.  

3. Lehiaketa sistema
Talde kopuruaren arabera zehaztuko da . 
Taldeen eta partaideen izen-ematea
Taldeek eta dagozkien ikasleek, Gipuzkoako Foru Aldundiaren Eskola Kiroleko aplikazioan,  2018ko irailaren  30a baino lehen izena eman beharko dute.
GSFren IZEN-EMATE KUOTA
Talde bakoitzak 30 euroko kuota ordaindu beharko du,  Kutxabankaren 2095 5009 73 1061453543 zenbakiko kontuan, edo edozein sukurtsaletan, dirua sartu duen klubaren izena adierazi beharko da, eta ordainagiria GSFra bidali.   
Talde bakoitzak gutxienez 10 lagun eta gehienez 15 izango ditu. 
Aktan gutxienez 8 lagun apuntatuko dira eta gehienez 12. 
4. Partaideen kategoria eta adina
Partaideak 2007. urtean jaioak izango dira, 2. urteko alebin kategoriakoak, hain zuzen.        

5. Lizentziak eta triptikoa
Lizentziak errendimenduan hasteko lehiaketei dagozkienak izango dira, Gipuzkoako Foru Aldundiak emanak, hain zuzen. 
Talde guztiek triptikoa eraman beharko dute partidetara, nahitaez, Foru Aldundiaren zigiluarekin, lehenengo jardunalditik hasita, eta partaide guztien lizentziak, izenpetuta, argazkiekin eta zigilatuta.  
Lizentziarik, NArik edo jokalariaren, entrenatzailearen eta abarren nortasuna egiaztatzeko dokumentu ofizialik aurkezten ez bada, jokalari edo entrenatzaile horrek ezingo du partidan parte hartu. 
Altak eta bajak: Jokalarien altak eta bajak Foru Aldundian jakinarazteko azken eguna 2018ko azaroaren 30a izango da. 
6. ARBITRAJEA
Gipuzkoako Saskibaloi Federazioak izendatuko ditu epaileak (GKP).
GKP epailerik izendatzeko aukerarik ez badago, etxeko taldearen esku geratuko da arbitrajea. 
7. Jokalekua
Etxeko taldeak izena emateko orrian adierazten duen lekuan jokatuko du. 
8. Egunak eta ordutegiak
Igandetan jokatuko dira partidak  goizez, talde bakoitzak izena emateko orrian adierazitako ordutegian.  

9. Egutegia- Datak
Ikus jokuaren araudia.
10. Jokalekua, eguna eta ordua aldatzea
Bi taldeak ados daudela idatziz adierazten dutenean egingo da aldaketa, eta adosturiko data programa ofizialean agertzen den egun berean edo lehenago bada.  Epaile federatuak edo GKPkoak izendatuz gero, federatuen lehiaketa arauetan eguna, ordua edo jokalekua aldatzeari buruz jasota dagoena aplikatuko da.
11. Baloia 
Emak./Gizon. alebinak: minibasketekoa


12. Emaitzak jakinaraztea eta aktak entregatzea
Arbitroak

GSFren webgunean (www.gisaski.eus), arbitroen gunean, hauek sartu beharko dira: 


- Akta eta txostena: argazkia atera eta GSFren sistema informatikora bidali. 

- Arbitraje ordainagiria: Parte hartu duten guztien eta bakoitzaren joan-etorri gastuak sartu, eta GSFren sistema informatikora bidali. 

- Bidaltzean arazorik izanez gero, emaitza “900 840 020” telefono-zenbakian jakinarazi beharko da, eta akta, ordainagiria eta txostena posta elektronikoz bidali beharko dira helbide honetara: maribel@fgbaloncesto.com.

Partida bukatu eta berehala sartu beharko dira emaitzak sistema informatikoan, eta aktak eta txostenak (egonez gero),  partida jokatu eta 24 ordu igaro baino lehen. 

Doako telefono zenbakira deituta jakinarazterik ez badago, partida bakoitzeko epaile nagusiaren betebeharra da GSFko erantzungailu automatikora deitu (943-473324) eta emaitza ematea. 
Baliabide informatikoen bidez bidaltzerik ez badago, epaile nagusiak aurreikusi egin beharko du partidako aktak GSFren esku egon behar duela asteleheneko 20:00ak baino lehen, partida asteburuan jokatu bada, edo hogeita lau ordu igaro baino lehen, astegunean jokatu bada. Istilurik gertatuz gero, horien gaineko txostena aktarekin batera bidali behar da.

Klubak eta ikastetxeak  

Partida bat epailerik gabe jokatzen baldin bada, etxeko taldeak emaitzaren berri eman beharko du 900 840 020 telefono zenbakira deituta, eta partidaren akta GSFra bidali beharko da, helbide honetara: maribel@fgbaloncesto.com. 
Araudi honetan jaso gabekoa arautzeko, eskola saskibaloiko araudia erabiliko da, eta hark ere jasotzen ez badu, GSFren lehiaketa federatuetako araudia eta parte hartzeko lehiaketa arautzen duen diziplina araudia erabiliko dira. 
GIPUZKOAKO SASKIBALOI FEDERAZIOA - PROBINTZIAKO LEHIAKETEN ARAU OROKORRAK ETA LEHIAKETA OINARRIAK  - 2018-19 DENBORALDIA
BOSGARREN ERANSKINA
“Errendimenduan hasteko” MINIBASKET ARAUDIA:

Espainiako Saskibaloi Federazioak argitaraturiko arauak aplikatuko dira ondorio guztietarako, eta honako hauek gehituko zaizkie, eta auzirik sortuz gero, hauek izango dute lehentasuna besteen aldean:

1.- Talde bakoitzak aktan 8-12 jokalari artean inskribatu beharko ditu. Talderen bat 8 jokalari baino gutxiagorekin aurkezten bada eta partida irabazten badu, partida galdutzat emango zaio 20-0 edo 0-20ko emaitzarekin, etxean edo kanpoan jokatzen duen aintzat hartuta.  

2.- Aktan agertzen diren jokalariek partidak dituen bost zatietatik gutxienez bitan jokatu beharko dute. 

Entrenatzaileak jakinarazi beharko dio mahaiari zati bakoitzean zer bost jokalari hasiko diren jokatzen. 

3.-Hutsarteak honela emango dira: 

· Talde bakoitzak bi hutsarte izango ditu (hiru zati).

· Hutsarte erregistratu bat zati gehigarri bakoitzeko.

· Hutsarte erregistratu ez erabiliak ezingo dira bigarren zatian edo zati gehigarrian eskatu. 

4.- EZIN DA lehenengo bost zatietan aldaketarik egin, kasu hauetan IZAN EZIK: 

· Min harturiko jokalaria aldatu. Min hartu duen jokalariak bost zatietako bakarra jokatu badu, zati gehigarrian joka dezake, baldin eta osatzen bada.

· Kanporaturiko jokalaria ordezkatu. 

· 5 falta pertsonal egin dituen jokalaria ordezkatu. 

5.-Jokalari bakoitzak gutxienez lehenengo bost zatietatik bi osorik jokatu beharko ditu. Zatia osoa dela ulertzen da hasten denetik, harik eta amaitu arte, kasu hauetan izan ezik: 

· Jokalari batek min hartu duelako amaitzen ez badu zati bat, zati hori osorik jokatu balu bezala hartuko da. 

· Jokalari batek zati bat amaitzen ez badu kanporatua izan delako, jokatu balu bezala hartuko da, nahiz eta bi zati osorik ez jokatu. 

· 5 falta pertsonal egin dituen jokalaria ere jokatu balu bezala hartuko da, nahiz eta bi zati osorik ez jokatu. 

· Min harturiko, kanporaturiko edo bost falta eginiko jokalariaren lekuan sartzen den jokalariari ez zaio zati hori osorik jokatu balu bezala kontatuko. 

6.- Jokalari bakoitza ordezkoen aulkian egon beharko da lehen bost zatietatik gutxienez bitan. Zatia osoa dela ulertzen da hasten denetik, harik eta amaitu arte, non eta taldeak aktan 8 jokalari besterik apuntatu ez duen; kasu horretan, jokalari batek lehen bost zatietatik lau jokatu ahal izango ditu, 

7.- Saskiratze bat jasotzen duen taldeak hutsartea eskatzeko eskubidea izango du. 

8.- Bi jaurtiketa libre egingo dira taldeak 4 falta baino gehiago egiten dituenean zati bakoitzean. Hori dela eta, zati bakoitzaren hasieran, taldearen faltak hutsetik kontatuko dira berriro. 

Soilik seigarren zatiko faltak izango dira metagarriak, zati gehigarrietarako. 

9.- Partida bat jokatzean, talde batek besteari markagailuan 50 punturen aldea ateratzen badio, partida amitutzat emango da, eta une horretan markagailuak erakusten duen emaitza hartuko da kontuan. Partidak jarraitu egingo du, eta handik aurrerako gertakari guztiak aktan jasoko dira, puntuak izan ezik. 

10.- Partidak bi zati izango ditu, eta zati bakoitzak hiru aldi. Aldi bakoitza 7 minutukoa izango da, lehen sei minutuak erlojua gelditu gabe jokatuko dira eta azken minutua erlojua geldituz. Jaurtiketa libreak bota behar diren faltetan eta hutsarteetan beti geldituko da kronometroa. 

Epaileek zainduko dute joko denbora (ezohiko egoerak aldi guztian zehar).

Azken zatian lehenbiziko bost minutuak kronometroa gelditu gabe jokatuko dira, eta azken bi minutuak kronometroa geldituz.

Zati gehigarrietan, lehenbiziko hiru minutuak kronometroa gelditu gabe jokatuko dira, eta azken bi minutuak kronometroa geldituz.

Epaileak ez du baloia ukituko alboko eta hondoko marrako sakeetan, falta, aldaketa edo hutsarte baten ondoren izan ezik. 

11.- Zonako defentsarik ezingo da egin, eta arauz kontrako defentsatzat hartuko da jokalari bat 5 segundo baino gehiago eremu murriztuan (zona) egoten bada defentsan ari den jokalaria han egon gabe. 

Arauz kontrako defentsa bat jaurtiketa librerekin eta baloi jabetzarekin zigortuko da (aktan jasoko da, hartatako prestaturiko lekuan. Falta teknikoa EZ dira metagarriak).

12.- 8” segundoen araua aplikatuko da, denbora hori baino lehen igaro beharko da aurkarien zelaira, eta pasibotasun araua ere bai (Pasibotasun Araua 24 segundoak markatzen dituen kronometrorik ez dagoen lehiaketa guztietan erabiliko da . Epaileak ikusten duenean baloia duen taldea 24 segundora hurbiltzen ari dela,  eskuekin 8 adierazi eta 8tik behera kontatzen hasiko da, eta kontatzen amaitu baino lehen jaurti egin beharko litzateke. Jaurtiketarik ez egitea arau urratzea izango da, eta baloia talde aurkariarentzat izango da).

13.- Hiru puntuen marra jarriko da; finalerdietarako, Euskadiko eta Espainiako txapelketetan erabiltzen den marra jarriko da. 
14.- Aldien artean, 1 eta 2, 2 eta 3, 4 eta 5, 5 eta 6, minutu bateko atsedena egongo da, eta 3. eta 4. aldien artean bost minutukoa. 

15.- Baloi ofiziala marka homologatu batekoa izango da.

